MINUTI


KAMRA TAD-DEPUTATI


IT-TLETTAX-IL PARLAMENT


KUMITAT PERMANENTI GĦALL-AFFARIJIET TA’ GĦAWDEX 


LAQGĦA NRU 4

It-Tlieta, 26 ta’ Mejju 2020

Il-Kumitat Permanenti għall-Affarijiet ta’ Għawdex iltaqa' fil-Kamra tal-Kumitati fil-Parlament, il-Belt Valletta fl-4.39 p.m.

L-Onor. Justyne Caruana, President tal-Kumitat, ippresediet.


PREŻENTI

Il-Ministru għall-Agrikultura, Sajd u Drittijiet tal-Annimali l-Onor. Anton Refalo, il-Ministru għal Għawdex l-Onor. Clint Camilleri, l-Onor. Kevin Cutajar u l-Onor. Chris Said kienu preżenti.


TALBA

Il-President tal-Kumitat qalet it-talba.


MINUTI

Il-Minuti tal-Laqgħa Nru 3, li saret fit-18 ta’ Mejju 2020, ġew ikkonfermati.


INTRODUZZJONI

Il-President tal-Kumitat l-Onor. Justyne Caruana fetħet ir-raba’ laqgħa ta’ dan il-Kumitat billi introduċiet lill-mistednin li kienu ser jagħtu l-preżentazzjoni tagħhom matul din il-laqgħa, ċjoè, Dr Francis Fabri, Segretarju Permanenti fil-Ministeru għall-Edukazzjoni u x-Xogħol, l-Inġ. Godwin Grech, Direttur tal-MCAST Gozo Campus, is-Sur Andrea Galea, Finance Officer tal-Kunsill Studenti Universitarji u s-Sur Mark Farrugia, Information Secretary mal-Gozo University Group.

L-IMPATT TAL-COVID-19 FUQ GĦAWDEX U T-TRIQ ’IL QUDDIEM (KONT.)

Il-Kumitat stieden lil Dr Francis Fabri, Segretarju Permanenti fil-Ministeru għall-Edukazzjoni u x-Xogħol, biex jagħti preżentazzjoni fuq is-suġġett.  

Dr Francis Fabri ta Powerpoint presentation rigward “Framework for the reopening of educational institutions”.

Wara l-preżentazzjoni minn Dr Fabri, il-Membri għamlulu numru ta’ mistoqsijiet.

Il-Kumitat stieden lill-Ing. Godwin Grech, Direttur tal-MCAST Gozo Campus, biex jagħti preżentazzjoni fuq is-suġġett permezz ta’ video conferencing.

L-Ing. Godwin Grech ta Powerpoint presentation u ppreżenta lill-Kumitat:

Dok. 11	Powerpoint presentation intitolata “Impact of COVID-19 on MCAST Gozo Campus’s courses provision and operations”.

Wara l-preżentazzjoni mill-Ing. Grech, il-Membri għamlu numru ta’ mistoqsijiet.

Wara, il-Kumitat stieden lis-Sur Andrea Galea, Finance Officer tal-Kunsill Studenti Universitarji (KSU), u lis-Sur Mark Farrugia, Information Secretary fi ħdan il-Gozo University Group (GUG), biex jagħtu preżentazzjoni fuq is-suġġett permezz ta’ video conferencing.

Is-Sur Andrea Galea għamel il-preżentazzjoni tiegħu u warajh għamel il-preżentazzjoni s-Sur Mark Farrugia li ppreżenta lill-Kumitat survey li għamel il-GUG lil studenti Għawdxin:

Dok. 12	Dokument intitolat “Tele-conferencing Student Survey Response”.

Wara l-preżentazzjonijiet mis-Sur Galea u mis-Sur Farrugia, il-Membri għamlulhom numru ta’ mistoqsijiet.

Il-President tal-Kumitat infurmat lis-Sur Galea u lis-Sur Farrugia li l-preżentazzjonijiet tagħhom kienu ser jiġu mressqa lir-Rettur u lis-Senat tal-Università ta’ Malta.


AFFARIJIET OĦRA 

Il-President tal-Kumitat infurmat lill-Membri li kif ġie diskuss fil-laqgħa preċedenti, saret komunikazzjoni mas-CEO tad-Dipartiment tal-Anzjanità Attiva u Kura fil-Komunità, is-Sur Renzo De Gabriele, li rrisponda b’mod pożittiv u qal li lesti jiddiskutu l-possibiltà ta’ servizzi domiċiljari tal-methadone mal-Fondazzjoni OASI.







Fis-7.01 p.m. il-Kumitat aġġorna għat-Tlieta, 2 ta’ Ġunju 2020 fl-4.30 p.m. fejn ser ikompli jiġi diskuss l-Impatt tal-COVID-19 fuq Għawdex u t-triq ’il quddiem.

